

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N 727-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	1. [bookmark: _Hlk178068528]ՀՀ Բարձր տեխնոլոգիական արդյունաբերության նախարարություն
	23.09.2024 թ.

	
	N 01/16.1/7990-2024

	
Առարկություններ և առաջարկություններ չկան:
	Ընդունվել է։

	[bookmark: _Hlk152141617]2.ՀՀ տարածքային կառավարման և ենթակառուցվածքների նախարարություն
	24.09.2024 թ.

	
	N ԳՍ/27.3/30737-2024

	
ՀՀ տարածքային կառավարման և ենթակառուցվածքների նախարարությունը, ուսումնասիրելով «Հայաստանի Հանրապետության կառավարության 2019 թվականի հունիսի 6-ի N 727-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), առաջարկում է Նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին (նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը)՝ հաշվի առնելով, որ Նախագծով նախատեսված է լրացում կատարել նաև հավելվածում։
	Ընդունվել է։

	[bookmark: _Hlk178692143]3.Պետական եկամուտների կոմիտե
	26.09.2024 թ.

	
	N 01/3-2/60984-2024

	
«Հայաստանի Հանրապետության կառավարության 2019 թվականի հունիսի 6-ի N 727-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է։

	[bookmark: _Hlk178776362]4. ՀՀ արդարադատության նախարարություն
	27.09.2024 թ.

	
	N /27.4/38446-2024

	
«Հայաստանի Հանրապետության կառավարության 2019 թվականի հունիսի 6-ի N 727-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
1. Նախագծի 1-ին կետի 1-ին ենթակետի համաձայն՝ N 3 հավելվածի 7-րդ կետի 5-րդ ենթակետի «ա» պարբերությունը շարադրվում է հետևյալ խմբագրությամբ․
Հայաստանի Հանրապետության կառավարությունը եզրակացությունն ստանալուց հետո 15 աշխատանքային օրվա ընթացքում՝ քննարկում է ներկայացված գործարար ծրագիրը, որոշում է ընկերությանը՝ ազատ տնտեսական գոտիների ռեեստրում ներառելու նպատակահարմարությունը, ընդունում է համապատասխան որոշում հայտատուի հայտը բավարարելու կամ մերժելու վերաբերյալ՝ անկախ ազատ տնտեսական գոտիների հարցերով միջգերատեսչական հանձնաժողովի անդամների գնահատման արդյունքներից, և(…):»։
Միևնույն ժամանակ 1-ին կետի 2-րդ ենթակետի համաձայն՝ N  5 հավելվածը լրացվում է հետևյալ բովանդակությամբ 7.1 կետով.
«7.1. Հանձնաժողովի անդամներից առնվազն երեքի կողմից գործարար ծրագրի անցողիկ շեմից ցածր գնահատման դեպքում հայտը մերժվում է։»։
Այսպիսով՝ ստացվում է, որ հանձնաժողովի կողմից հայտը մերժվում է, եթե ծրագիրը գնահատման անցողիկ շեմը չի բավարարում, միևնույն ժամանակ 1-ին կետի 1-ին ենթակետով նախատեսվում է արդեն իսկ մերժված հայտը ներկայացնել Կառավարության քննարկմանը՝ վերջինիս կողմից հայտը ընդունելու կամ մերժելու նպատակով։ 
Այս առումով հարկ ենք համարում անդրադառնալ հետևյալ իրավակարգավորումներին․
«Ազատ տնտեսական գոտիների մասին» օրենքի 4-րդ հոդվածի 1-ին մասի 6-րդ կետի համաձայն՝ «հանձնաժողով` ազատ տնտեսական գոտիների հարցերով միջգերատեսչական խորհրդակցական միավոր, որի լիազորությունների շրջանակը և կազմը սահմանվում են սույն օրենքով, իսկ ձևավորման և գործունեության կարգը` Կառավարության կողմից.»։
«Ազատ տնտեսական գոտիների մասին» օրենքի 7-րդ հոդվածի 2-րդ մասի համաձայն՝ «Շահագործողների ռեեստրում ներառվում են այն հայտատուները, որոնք գործարար ծրագրի վերաբերյալ ստացել են Կառավարության կողմից տվյալ ազատ տնտեսական գոտու շահագործողների ռեեստրում ներառվելու հավանություն հանձնաժողովի դրական եզրակացության հիման վրա և տվյալ ազատ տնտեսական գոտու կազմակերպչի հետ կնքել են պայմանագիր: (…):»։
Նկատի ունենալով վերոգրյալ իրավակարգավորումները, ինչպես նաև այն, որ ծրագրի մերժման կամ ընդունման որոշման կայացումը վերապահված է Կառավարությանը՝ առաջարկում ենք նախատեսվող 7.1 կետը վերախմբագրել՝ նկատի ունենալով հանձնաժողովի խորհրդատվական բնույթը և նկատի ունենալով, որ օրենքի համաձայն հանձնաժողովը տրամադրում է եզրակացություն։ 

	
Մասամբ է ընդունվել։

Նախագիծը լրամշակվել է։ Լրամշակման արդյունքում պահպանվել է հանձնաժողովի՝ որպես ազատ տնտեսական գոտիների հարցերով միջգերատեսչական խորհրդակցական միավորի գործառույթը։ Միևնույն ժամանակ հնարավորություն է տրվում Կառավարությանը որոշելու տվյալ հայտատուին ազատ տնտեսական գոտու շահագործողների ռեեստրում ներառելու նպատակահարմարությունը՝ անկախ հանձնաժողովի կողմից տրված դրական գնահատականից։  

	[bookmark: _Hlk178776397]2. Նախագծի վերնագրում «փոփոխություններ» բառը անհրաժեշտ է փոխարինել «փոփոխություն և լրացում» բառերով՝ նկատի ունենալով, որ Նախագծում կատարվում է մեկ փոփոխություն և մեկ լրացում։ 
	Ընդունվել է։

	4. ՀՀ ֆինանսների նախարարություն
	07.10.2024 թ.

	
	N  01/2-1/20717-2024

	Դիտողություններ և առաջարկություններ չկան։
	Ընդունվել է։

	5. ՀՀ արդարադատության նախարարություն
	29.10.2024 թ.

	
	N  /27.4/43438-2024

	«Հայաստանի Հանրապետության կառավարության 2019 թվականի հունիսի 6-ի N 727-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծի 1-ին կետի 1-ին ենթակետի համաձայն՝ N 3 հավելվածի 7-րդ կետի 5-րդ ենթակետի «ա» պարբերությունը շարադրվում է հետևյալ խմբագրությամբ․
Հայաստանի Հանրապետության կառավարությունը եզրակացությունն ստանալուց հետո 15 աշխատանքային օրվա ընթացքում՝ քննարկում է ներկայացված գործարար ծրագիրը, որոշում է հայտատուին՝ ազատ տնտեսական գոտու շահագործողների ռեեստրում ներառելու նպատակահարմարությունը, ընդունում է համապատասխան որոշում հայտատուի հայտը բավարարելու կամ մերժելու վերաբերյալ՝ անկախ ազատ տնտեսական գոտիների հարցերով միջգերատեսչական հանձնաժողովի անդամների դրական գնահատման արդյունքներից, և»։
Միևնույն ժամանակ 1-ին կետի 2-րդ ենթակետի համաձայն՝ N  5 հավելվածը լրացվում է հետևյալ բովանդակությամբ 7.1 կետով.
«7.1. Հանձնաժողովի անդամներից առնվազն երեքի կողմից գործարար ծրագրի անցողիկ շեմից ցածր գնահատման դեպքում հայտը մերժվում է։»
Այսպիսով՝ ստացվում է, որ հանձնաժողովի կողմից հայտը մերժվում է, եթե ծրագիրը գնահատման անցողիկ շեմը չի բավարարում, միևնույն ժամանակ 1-ին կետի 1-ին ենթակետով նախատեսվում է արդեն իսկ մերժված հայտը ներկայացնել Կառավարության քննարկմանը՝ վերջինիս կողմից հայտը ընդունելու կամ մերժելու նպատակով։ 
«Ազատ տնտեսական գոտիների մասին» օրենքի 4-րդ հոդվածի 1-ին մասի 6-րդ կետի համաձայն՝ «հանձնաժողով` ազատ տնտեսական գոտիների հարցերով միջգերատեսչական խորհրդակցական միավոր, որի լիազորությունների շրջանակը և կազմը սահմանվում են սույն օրենքով, իսկ ձևավորման և գործունեության կարգը` Կառավարության կողմից.»։
«Ազատ տնտեսական գոտիների մասին» օրենքի 7-րդ հոդվածի 2-րդ մասի համաձայն՝ «Շահագործողների ռեեստրում ներառվում են այն հայտատուները, որոնք գործարար ծրագրի վերաբերյալ ստացել են Կառավարության կողմից տվյալ ազատ տնտեսական գոտու շահագործողների ռեեստրում ներառվելու հավանություն հանձնաժողովի դրական եզրակացության հիման վրա և տվյալ ազատ տնտեսական գոտու կազմակերպչի հետ կնքել են պայմանագիր: (…):»։
Այսպես՝ հարկ ենք համարում նշել, որ օրենքի վերոնշյալ կարգավորումներից պարզ է դառնում, որ հանձնաժողովը կրում է խորհրդակցական բնույթ, ուստի չի կարող կայացնել որոշումներ՝ մասնավորապես՝ մերժել կամ բավարարել հայտը։ Օրենքի 7-րդ հոդվածի 2-րդ մասի համաձայն՝ հանձնաժողովը կարող է միայն եզրակացություն տալ, որն էլ Կառավարությունը հետագայում կարող է հիմք ընդունել կամ չընդունել։
Նկատի ունենալով վերոգրյալ իրավակարգավորումները, ինչպես նաև այն, որ ծրագրի մերժման կամ բավարարման որոշման կայացումը վերապահված է Կառավարությանը՝ առաջարկում ենք նախատեսվող 7.1 կետը վերախմբագրել՝ նկատի ունենալով հանձնաժողովի խորհրդատվական բնույթը և նկատի ունենալով, որ օրենքի համաձայն հանձնաժողովը տրամադրում է եզրակացություն։ 
	Ընդունվել է։





